
Ќұрметті

теміржолшылар мен

көлік саласының

ќызметкерлері жєне

ардагерлері!

Дєстүрге сай еліміз тамыз айының алғашќы жексенбі-

сінде Көлік ќызметкерлерінің кєсіби мерекесін атап өтеді.

Бұл саланың ел экономикасындағы орны мен маңызы

орасан зор. Себебі дамыған көлік инфраќұрылымынсыз

өндірістің өсуі мен халыќтың лайыќты өмір сүру деңгейі

туралы сөз ќозғау мүмкін емес.

Президент Ќасым-Жомарт Тоќаев көлік жолдары мен

логистикалыќ хабтардың єлеуетін арттырудың ерекше ма-

ңызды екенін, заманауи логистикалыќ инфраќұрылымның

ќалыптасуы єлемдік тауар тасымалына тигізетін экономи-

калыќ єсерін айтарлыќтай күшейтетінін атап өткен бола-

тын.

Елімізде көлік саласы мен жол ќұрылыстарына ќомаќты

инвестициялар тартылған. Соның нєтижесінде ел экономи-

касына оң єсерін тигізіп отыр.

Ќайнаған тірлік - күре жолдардың бойында екені белгілі.

Біздің ауданның үстімен 300 шаќырым теміржол, 866 шаќы-

рым республикалыќ, облыстыќ маңызы бар автомобиль

жолдары өтеді. Аудан тұрғындары осы жолдардың игілігін

көріп ќана ќоймай, мыңдаған жерлестеріміз осы салада

жемісті еңбек етуде.

Жолаушы поездары мен автокөліктер жүргіншілерге ба-

рынша ќолайлы, єрі ќауіпсіз ќызмет ұсынып келеді. Оған

тек жүргізушілердің ғана емес, көлік жөндеушілердің, дис-

петчерлер мен монтерлердің, барлыќ инженерлік-техника-

лыќ ќызметкерлердің еңбегі ортаќ.

Ќымбатты көлік ќызметкерлері! Саланың ардагерлері!

Баршаңызды көлік ќызметкерлерінің мерейлі мерекесі-

мен шын жүректен ќұттыќтаймыз!

Сіздерге жєне отбастарыңызға зор денсаулыќ, ќуаныш

пен баќыт, еңбектеріңізге табыс тілейміз!

М.МҰХТАРОВ, С.СОЦИАЛ,

аудан єкімі. мєслихат төрағасы.

Дүйсенбі күні аудан єкімі

М.Мұхтаровтың төрағалығымен ке-

зекті кеңейтілген аппарат отырысы

болып өтті.

Отырыстың күн тєртібінде

«2023-2024 жылдардың жылу беру

маусымына дайындыќ туралы»,

«Мойынты, Өспен, Красная Поля-

на елді мекендеріндегі балалар

ойын алаңдарының жағдайы тура-

лы» жєне ағымдағы жағдайлар: өрт

ќауіпсіздігі, өрттің алдын алу ша-

раларымен, суға шомылу маусымы-

ның өту барысы, єлеуметтік маңы-

зы бар азыќ-түлік тауарларының

бағасын тұраќтандыру жұмыстары,

сондай-аќ, БАЌ жєне єлеуметтік

желілерде жүргізілетін аќпараттыќ

жұмыс туралы мєселелер

ќаралып, тиісті сала басшы-

лары мен кент, ауылдыќ ок-

ругтері єкімдерінің хабарлама-

лары тыңдалды.

“Ќыс шанаңды жаз сай-

ла” демекші, жаз басталғалы

бері аудан елді мекендерінде

ќысќы жылу беру маусымы-

на дайындыќ жұмыстары бас-

талып кеткен болатын.

Мерзімі өткен, ескірген отќа-

зандыќтар ауыстырылып, жа-

ңасы ќойылмаќшы. Сондай-

аќ, тұраќты жылу беру маќ-

сатында ќосымша отќазан-

дыќтар ќойу үшін конкурстар

ойнатылуда. Аудандыќ тұрғын

үй-коммуналдыќ шаруашы-

лығы, жолаушылар көлігі

жєне автомобиль жолдары жєне

тұрғын үй инспекциясы бөлімінің

басшысы Д.Смайыловтың айтуын-

ша жалпы сомасы 185 млн. 361 мың

теңгеге жөндеу жұмыстары

жүргізілуде. Бөлінген ќаражаттың

жалпы көлемінің 46,7%-ы, яғни,

86,609 млн. теңгесі ќызмет көрсе-

тетін кєсіпорын ќаражаты есебінен,

35%-ы, 66,0 млн. теңгесі жергілікті

бюджет ќаражаты, ќалған

17,6%-ы, яғни 32,752 млн. теңгесі

облыстыќ бюджет ќаражаты есебі-

нен атќарылуда.

Сондай-аќ, электр желілерін

жєне трансформаторлыќ ќосалќы

станциялар мен Су жєне кєріз

жүйелерін жөндеу жұмыстары

жүргізілуде.

Шет ауданы бойынша жылыту

маусымына 28,810 тонна көмір

ќажет болса, Аќжал кентіндегі

«НOVA Цинк» ЖШС-і локалдыќ

ќазандығы үшін 10000 тонна, 1000

тонна Шұбаркөл көмірі түсірілген.

Ал, бюджеттік мекемелер үшін

18810 тонна, түсірілгені 9,919 тон-

на, яғни, 53%, білім беру нысан-

дары үшін 11630 тонна көмірдің

8723 тоннасы (75%) түскен. Сон-

дай-аќ, округ єкімдерінің аппарат-

тары үшін ќажет 1240 тоннаның

300 тоннасы (24%) түсірілген. Ал,

мєдениет нысандары үшін ќажет

көмірдің 2570 тоннасы, 500 тонна-

сы (19%), спорт нысандары үшін

1300 тоннның 396 тоннасы (30%)

түсірілген. Ал, денсаулыќ саќтау

нысандары бойынша жоспар 2065

тонна көмір болса, бүгінгі күнге

аќпарат ұсынылмаған. Бөлім бас-

шысы сондай-аќ, шешімін күткен

проблемалыќ мєселелерге де тоќ-

талып өтті. Яғни, Аќсу-Аюлыда

ЖЫЛУ БЕРУ МАУСЫМЫНА

ДАЙЫНДЫЌ  МЄСЕЛЕСІ

ПЫСЫЌТАЛДЫ

ќыстың күні жөндеу жұмыстары

жасалған ауыз су ќұбырларын то-

лыќќанды ќалпына келтіру жұмыс-

тарын жүргізу мен көп ќабатты

тұрғын үйлерге жылу берумен ай-

налысып келген мердігерден бас

тартќан нысандарды конкурс ар-

ќылы басќа кєсіпорынға тапсыру

жұмыстары екенін айтты.

Күн тєртібіндегі мєселелерді

ќорытындылаған аудан єкімі аудан

аумағында орналасќан отќазандыќ-

тардың ќысќы жылу беру маусы-

мына дайындығын жєне єлеуметтік

нысандардағы барлыќ отќазандыќ-

тар мен от жағушыларға арналған

орындардың талаптарға сай болу-

ын тексеруді, сондай-аќ, түсірілетін

көмірдің сапасына баса көңіл бөлуді

тапсырды.

Балалар ойын алаңдарының

жағдайы күн тєртібінде тұрғандыќ-

тан аудан єкімі өткен аппарат оты-

рыстарында бірте-бірте барлыќ

округ єкімдерінің атќарып жатќан

жұмыстарын ќарап шығамыз де-

ген болатын.

Мойынты, Өспен, Красная

Поляна округтері єкімдерінің ха-

барламалары тыңдалып, аудан єкімі

аталмыш округтердегі барлыќ ба-

лалар ойын алаңына єр апта сай-

ын тексеріс жұмыстарын жүргізіп,

іске жарамсыз болған ойын ќұрыл-

ғыларына жөндеу жұмыстарын

жүргізіп, балалардың ќауіпсіздігін

ќамтамасыз етуді тапсырды.

Күннің ќатты ысуы єлі  ќайт-

ќан жоќ. Яғни, кез-келген уаќыт-

та өрт болуы мүмкін. Арќаны

кеңге салатын уаќыт еместігін

айта келе, аудан єкімі төтенше

жағдайлар бөлімінің бастығы

М.Жаппарға елді мекендерде өрт

ќауіпсіздігін ќамтамасыз етіп, өрт

шығу фактісі тіркелген жағдай-

да бірден хабарлай отырып, тиісті

шаралар ќабылдауды, сонымен

ќатар, Аќсу-Аюлы ауылдыќ ок-

ругінің єкіміне жазғы кезеңде шо-

мылу орнын белгілеу, ќажетті

ќұжаттарды єзірлеу жєне тиісті

ұйымдастыру жұмыстарын

жүргізуді, сондай-аќ, ауданның

ауылшаруашылығы бөлімі мен

кєсіпкерлік жєне өнеркєсіп

бөліміне дүкендердегі азыќ-түлік

бағаларын ќатаң баќылауға алып,

облыстыќ басќармаға ќымбаттаған

тауарлардың бағасы бойынша хат

жіберуді, сонымен ќатар, БАЌ жєне

єлеуметтік желілердегі жұмыстарға

ќатысты ішкі саясат бөліміне бірќа-

тар тапсырмалар берілді.

Өз тілшімізден.

Тұрғындар үшін єлеуметтік мєселелермен ќатар, тұрғын

үйге ќол жеткізу, жер алу сияќты шешімін күткен мєселе-

лер бар. Бүгінде аудан єкімінің жеке ќабылдауында болған

азаматтардың көтеріп отырған басты мєселелері де негізінен

осы болып отыр.

Жуырда аудан єкімі М.Мұхтаров тұрғындарды жеке мєсе-

лелері бойынша кезекті ќабылдауын өткізді.

Жеке ќабылдау барысында аудан єкімі азаматтарды

тұрғын үй, жер мєселелеріне ќатысты өтініштерін тың-

дап, олардың заңдылыќќа сєйкес оңтайлы шешiм та-

буы үшiн тиiстi жұмыстар жүргізілетіндігін айтып,

тиісті сала басшыларына бірќатар наќты тап-

сырмалар берді.

Өз тілшімізден.

КЕЗЕКТІ  ЖЕКЕ

ЌАБЫЛДАУЫН

ӨТКІЗДІ


